
Kalaallit Nunaanni piffissap suliffiusartup sapaatip akunneranut nalunaaquttap akunnerinit 40-nit
sapaatip akunneranut nalunaaquttap akunnerinut 35-inut 37-inulluunniit appartinnegarnerata
aningaasaqarnikkut, inuiagatigiinnut peqqissutsimullu kingunerisassaanik misissueqqullugit
Naalakkersuisut peqquneqarnissaannik Inatsiartut aalajangiiffigisassaattut siunnersuut. Misissuinerup
inernera 1. januar 2027-iutinnagu Inatsisartunut agguaannegassaaq

(Inatsisartunut ilaasortaq Karen Marie Kyed Frederiksen, Demokraatit)

(Siullermeerneqarnera)

Qujanaq Demokraatit Inatsisartunut ilaasortaatitaanut Karen Marie Kyed Frederiksen-imut
siunnersuummut pitsaasumut, Demokraatiniit tapersikkatsinnut.

Piffissaq suliffiusartoq kisitsisinik nalunaaquttallu akunnerinik tunngassuteqaannanngilaq. Uani pinegarpoq
inuunerissaarneq, atugarissaarneq aammalu inuiaqgatigiinnik pilersitsinissaq, inuit sapinngisaminnik
sulillutik imminnut nungullartinnatik. Una misissueqgqusilluni siunnersuut, ganoq sapaatip akunneranut
suliffiusartup sivikillineqarnera kinguneqarsinnaanersoq, piffissaq eqgorlugu naleqquttumillu
siunnersuutaavoq.

Amerlasoorpassuit ullumikkut misigisarpaat, suliffiup sunngiffiullu ogimaagqatigiisinnissaat
ajornakusoorsinnaasutut. Suliffeqarfiit tatisimaneqgarneri annertogaat, amerligaluttuinnartullu
uippakajaarnermik nukissaaarunnermillu eqqugaasalerput. Taamaattumik silatusaarnerussaaq
misissussallugu, piffissap suliffiusartup naammassisaqgarluarnerinut inuillu ganoq atugaqgarnerinut
sunniutegarnera. Nunanit allanit misilittakkat takutippaat, piffissap suliffiusartup appartinnera tamatigut
naammassisagarsinnaanerunermik allanngortitsineq ajortoq. Killormulli napparsimaneq pissutigalugu
sulinngitsoortarnerit apparnerinik, sulerusussuseqarnerunermik aammalu pitsaanerusunik
naammassisagarnermik kinguneqarsinnaasogq.

Danmarkimi Island-imilu sapaatip akunnerani piffissap suliffiusartup appartitsillutik misiliisimapput,
inernerilu pitsaasuusimallutik. Sulisut iluarisimaarinninnerulersimapput, suliffeqarfiillu misigisimallugu,
suliat naammassineqartarnerat allannguuteqanngitsoq. Taassuma takutippaa, suliffiit ullutsinnut
tulluarsakkat annerujartuinnartumik silatusaarluni sulisitsinermik aallaavegarsinnaasut sulineq
sivitsunngikkaluarlugu.

Taamaattumik Demokraatit sukumiisumik misissuisogarnissaanik siunnersuut taperserpaat, maani
nunatsinni piffissaq suliffiusoq appartinneqassagaluarpat ganoq sunniuteqgarsinnaanersoq.
Pingaaruteqgarpoq, isummernissamut gajannaatsumik tunngaveqarnissaq, aningaasatigut, inuuniarnikkut
peqqissutsikkullu kingunerisinnaasaanik paasinarsaasussanik. Misissuinermi avataaniit

misilittagarinegarsimasut ilanngunnegartariagarput, aammali tassunga ilutigalugu maani nunatsinni
pissutsit immikkuullarinneri eqgarsaatigineqgartariagarlutik.

Naalakkersuisut pullaviat aamma taperserparput, piffissaq suliffiusoq isiginiarmassuk, sulisitsisut
akunnerminni suleqatigiillutik pitsaanerpaassasoq aaqqippassuk. Misissuineq taannarpiaq ataatsimut
aallaaviginegarsinnaavoq isummersornissamut silatusaartumillu aalajangernissamut ersarissumik
tunngavegarluni.

Piffissap suliffiusup appartinneqarnera naggataatigut inuunermik pitsaanerusumik pilersitsisussaavoq.
llaqutariit imminnut piffissaqarfiginerulissapput, uippakajaarnissamut pinaveersaartitsisoqassaag aammalu
qulakkeernegassalluni, sulinerup nuannersuunissaa nanertuutaanani.

Taamaattumik Demokraatit tamakkiisumik taperserpaat, Naalakkersuisut siunnersuutigineqgartutut
misissuiniarnerat. Suliniutaavoq silatusaarnerusoq siumullu isigisog, ogimaagatigiinnerusumik
attanneqarsinnaasumillu suliffeqarnissatsinnut ganillattuisussaq.

Taamatut ogaaseqaateqgarlunga matumuuna nalunaarutigissavara, Demokraatit una siunnersuut
akuereqgqullugu innersuummassuk aammalu aappassaaneernegannginnerani ataatsimiititaliami
susassagartumi suliareqginnegarnissaa innersuussutigalugu.

